
УНИВЕРЗИТЕТ “Св. Кирил и Методиј”

Градежен факултет - Скопје

Студентите на студиските програми 

"Градежништво", "Геотехника" и "Геодезија"
и 
УНИВЕРЗИТЕТ “Гоце Делчев”
факултет за Рударство, геологија и политехника “Св. гаврил лесновски” –  штип

Студентите на студиските програми 

"Рударство" и  "Геологија" и “Политехника” 
Организираат
II регионален конгрес на студенти од геотехнолошките факултети - GEOREKS 2008, на тема
Примена на современи методи и алатки во геотехнологијата
Место на одржување:
Конгресен Центар на Универзитет “Св. Кирил и 
Методиј” – Охрид  Повеќе ...
Време на одржување:  
17.04. - 21.04.2008. година Повеќе ...
Учесници:                  

За учество можат да се пријават сите студенти од 
геотехничките факултети (градежни, геолошки, рударски, 
нафтни, геоеколошки итн.) од Балканскиот регион. 
Групата ја сочинуваат 3 студенти и 1 професор (асистент) 
од матичниот факултет.  Повеќе ...

Обврски на пријавените 

учесници:                

Пријавената група на учесници мора да пријави (и во 
текот на Конгресот да презентира) најмалку еден (1) 
истражувачки труд во кој на некој начин се применети 
методите наведени во темите на Конгресот. Повеќе ...
Цел на конгресот:

Поврзување на младите истражувачи од регионот, 
презентација на современи методи и алатки кои се 
присутни во истражувачките центри, усогласување на 
наставните планови од областа на современата 
технологија, размена на искуства и дружење. Повеќе ...
Output:

Презентираните и пријавените трудови ќе бидат 
испечатени во Зборникот на трудови и со самото тоа ќе 
претставуваат еден вид на референца, како на студентите 
и младите истражувачи, така и на матичните факултети 
од кои што доаѓаат истите. Повеќе ...
Трошоци: 


Tрошоците за сместување за учесниците на 






Конгресот, во целост ќе бидат покриени од 






Градежниот Факултет – Скопје. Повеќе ...


Образец за пријавување: Пријава за учество и труд...      

Детални информации: http://georeks.gf.ukim.edu.mk
e-mai: zafirovski@gf.ukim.edu.mk; Tel.: +389 2 3116 066; Fax.: +389 2 3118 834
Поканата упатена до Факултетите, односно студентските и академските организации кои се заинтересирани да ги презентираат своите активности и трудови на Конгресот 

GEOREKS 2008, се однесува за група од најмногу три (3) студенти и еден (1) член од редот на наставници од матичниот факултет.

Студентите и наставниците од пријавените групи мора да се дел од геотехнолошките факултети или одсеци, како на пример, градежен, геотехнички, геолошки, хидро-геолошки, рударски, нафтен, геоеколошки итн. Пријавената група на учесници мора да пријави (и во текот на Конгресот да презентира) најмалку еден (1) истражувачки труд во кој на некој начин се применети методите и алатките наведени во темата на Конгресот. Форматот за пријавување на учество и труд се наоѓа тука...
Трудот треба да биде изработен од страна на студентите од пријавената група, со помош на професорите и наставниците од матичниот факултет. Форматот на пријавениот труд треба да ги исполнува критериумите што се наведени во упатството за авторите (упатство_автори, урнек), а вкупниот број на страници не смее да изнесува повеќе од 10 (вклучувајќи ги и графичките прилози и табелите).
Крајниот рок за пријавување на абстракт е 15.03.2008 година. Известувањето за прифаќање ќе им биде испратено на апликантите на 15.03.2008 година. Крајниот рок за доставување на комплетните трудови е 10.04.2008 година. Трудот треба да биде комплетно изработен во MS Office Word (.doc) формат.
За презентирање на трудовите на Конгресот, на учесниците ќе им стои на располагање комплетна помошна опрема: компјутери, видео проектори, графоскопи и др. За евентуални посебни барања во врска со начинот на презентирање на трудовите Ве молиме претодно да нé известите. 
Доколку некоја група на учесници пријави поголем број на трудови, можноста за презентирање на истите ќе зависи од расположивото време предвидено за презентации. Групата ќе има можност да презентира еден труд, по нивен избор, во согласност со утврдениот распоред, а доколку останува доволно време (во текот на официјалниот дел од Конгресот), на учесниците ќе им биде понудено да ги презентираат и останатите трудови. Сите пријавени трудови ќе бидат објавени во Зборник на трудови.
Алатки кои треба на некој начин да бидат вклучени во изработка на трудовите:

VR – Virtual reality – 
технологија која овозможува интеракција на корисникот со компјутерски симулираната околина;
RS – Remote sensing – технологија на користење на различни уреди кои регистрираат  информации од околината на одредена далечина;
GIS – Geographic information system – систем за регистрирање, анализа и управување со информации и други атрибути кои се географски референцирани;
CAD – Computer-aided design – подразбира користење на различни компјутерски (софтверски) алатки за инжинерско проектирање и дизајн на производи или системи;
CAM – Computer-aided manufacturing – подразбира користење на различни компјутерски (софтверски) алатки во процесот на производство;
CFD – Computational fluid dynamics – дел од механиката на флуиди која користи нумерички методи за решавање и анализа на проблеми од областа на струење и интеракција на флуидите;
DB – Database – 
користење на база на податоци во геотехнологијата;
2D/3D MODELING  –  2D/3D 3D моделирање на објекти и процеси со цел за нивно проектирање, анализа и слично.
… и други слични технологии.
Презентираните и пријавените трудови ќе бидат испечатени во Зборникот на трудови и со самото тоа ќе претставуваат еден вид на референца, како на студентите и младите истражувачи, така и на матичните факултети од кои што доаѓаат истите. Зборникот на трудови ќе биде публикуван после завршувањето на Конгресот и дополнително ќе биде дистрибуиран на сите учесници на Конгресот како и на други научни институции од регионот.
Сите трудови ќе бидат објавени и во електронска форма (.pdf) на web-страницата на Конгресот (http://georeks.gf.ukim.edu.mk) на која што истите ќе бидат достапни за преглед и за преземање.
Сепак, како примарна и најважна придобивка од овој Конгрес, сметаме дека е поврзувањето на студентите од сродните студентски програми и нивното упатување во современите трендови на научно-истражувачката работа. Како млади, енергични и генерално подготвени да чекорат со брзиот напредок на научните методи и технологии кои се применуваат во современото инженерство, за студентите овој Конгрес може да претставува искра која ќе ги насочи и ќе им ги открие евентуалните афинитети кон научно-истражувачката работа.

Трошоци кои ќе бидат во целост покриени од Градежен факултет – Скопје и Факултет за Рударство, Геологија и Политехника “Св. Гаврил Лесновски” –  Штип:
· трошоците за сместување: студентите и наставниците ќе бидат сместени во просториите на Конгресниот Центар на Универзитет “Св. Кирил и Методиј” – Охрид.
· трошоци за храна: сите учесници на Конгресот ќе имаат три оброци на ден во Конгресниот Центар на Универзитет “Св. Кирил и Методиј” – Охрид. За време на планираните стручни посети и излети, ќе бидат организирани lunch-пакети.

· патни трошоци за време на претстојот на Конгресот: организиран автобуски превоз до дестинациите кои се планирани да се посетат.

· трошоци за подготовка и печатење на сите потребни материјали, вклучувајќи го тука и Зборникот на трудови.
